«Быдӟым лыдӟет дауре» 
I элькун вожвылъяськон сярысь Положение
1. Вожвылъяськон сярысь огъя ивортон

1.1. «Быдӟым лыдӟет дауре» I элькун вожвылъяськон (азьланяз – Вожвылъяськон) ортчытӥське Удмурт Элькунысь йӧскалык политикая министерствоен (азьланяз – Рядъясь) Удмурт Элькунысь «2013-2020-тӥ аръёсы йӧскалыкъёслэсь кусыпъёссэс юнматон но мерлыко улонзэс азинтон» программаез быдэстыса.
1.2. Вожвылъяськонлэн меретъёсыз (цельёсыз):

– удмурт кылын нылпиослы гожъяськисьёс пӧлысь выль нимъёсты шараян;
– лыдӟисьёслэсь удмурт нылпи литературалы саклыксэс висъян;
– нылпиослы удмурт кылын гожъяськисьёсты коньдонэн но мукет амалъёсын дунъян сӧзнэтэз радъян. 

1.3. Вожвылъяськон ортче кык ӧръя (номинацияя):

– «Бекче-бече, усьтӥськы!» – 5-9 аресъем нылпиослы гожтэм ужъёс;

– «Оло зэм, оло даур…» – 10-16 аресъем нылпиослы гожтэм ужъёс.

2. Гожтэм ужъёслы куронъёс

2.1. Вожвылъяськонэ пыриськыны быгато азьвыл нимаз книгаен поттымтэ удмурт кылын гожтэм ужъёс но дунтэк ужась Интернет вотэс бамъёсын потэм ужъёс. 
2.2. Вожвылъяськонэ пыриськыны уг быгато:

нимаз книгаен яке кыӵе ке бичетын, журналын поттэм гожтэм ужъёс (дунтэк ужась Интернет вотэс бамъёсын потэмъёссэ лыдэ басьтытэк); 

берыктэм гожтэм ужъёс (мукет кылъёсысь удмурт кылэ берыктэм гожтэм ужъёс).

2.3. Ужлэн гожтэм дырыз лыдэ уг басьтӥськы. 

2.4. «Бекче-бече, усьтӥськы!» ӧре кутӥсько 5-9 аресъем нылпиослы прозаен но кылбурен гожтэм ужъёс. Гожтэм уж 2 автор бамлэсь бадӟым луыны кулэ ӧвӧл (1 автор бам = 40 000 печатлам пус, гожъяськон пусъёсты но кылъёс вискысь буш интыосты лыдъяса). 
2.5. «Оло зэм, оло даур…» ӧре кутӥсько 10-16 аресъем нылпиослы прозаен гожтэм ужъёс. Гожтэм ужлэн быдӟалаез – 3-10 автор бам (1 автор бам = 40 000 печатлам пус, гожъяськон пусъёсты но кылъёс вискысь буш интыосты лыдъяса). Та ӧрын нимысьтыз саклык висъяськоз фэнтези, фантастика, детектив но приключение жанрын гожтэм ужъёслы. Тужгес но вылӥ дунъяськозы удмурт мифъёс но выжыкылъёс вылэ пыкъяськыса фэнтези амалэн гожтэм ужъёс. 

«Оло зэм, оло даур…» ӧре ужзэ сётӥсь авторлы пусйиськон кабын «синопсис» чурын гожтоно ужезлэсь вакчияк пуштороссэ, валэктон сётоно геройёсыз сярысь. 

3. Вожвылъяськонэ пыриськисьёслы куронъёс

3.1. Вожвылъяськонэ аслаз гожтэм уженыз ачиз автор (яке авторъёс) гинэ пыриськыны быгатэ. 

Нимтэм гожтэм ужъёс уг эскерисько. 

Автор кушемнимыз улын ке гожъяське, со одно ик пусйиськон кабын аслэсьтыз зэмос нимзэ ивортыны кулэ. 

3.2. Котькуд автор Вожвылъяськонэ одӥг яке тросгес гожтэм ужзэ (мукет авторен ӵош гожтэмъёссэ но) сётыны быгатэ. 
3.3. Вожвылъяськонэ пыриськыны быгато дуннелэн котькыӵе сэрегысьтыз котькӧня аресъем адямиос. 

4. Ужъёсты Вожвылъяськонэ кутонлэн радлыкез
4.1.Ужъёсты Вожвылъяськонэ 2015-тӥ арын 20-тӥ гудырикошконысен 2016-тӥ арын 20-тӥ толшорозь сётыны луэ. 
4.2. Эскерисько 4.1. пунктлэн куронъёсызлы тупась ужъёс гинэ. 
4.3. Одӥг гожтэм ужез одӥг ӧре гинэ сётыны луэ; одӥг ужез кык пӧртэм ќръёсы сётыны уг яра. 

4.4. Гожтэм ужъёсты келяно www.minnаc.ru бамын сётэм нимысьтыз сётэм пусйиськон каб пыр Word форматэн (*.doc, *.docx, *rtf). Файллэн нимыз (кириллицаен яке латиницаен) гожтэм ужлэн нимыныз тупаны кулэ. 

4.5. Печатласа ваем ужъёс, дискен яке электрон почтаен келям ужъёс уг эскерисько. 
4.6. Вожвылъяськонэ пыриськись гожтэм ужъёслы шара дунъет уг сётӥськы, авторен гожтэт яке телефон пыр герӟаськылэмын уз луы. 

4.7. Вожвылъяськонэ келям ужъёсын лыдӟисьёс тодматскыны быгатозы Радъясьлэн вотэс бамаз 2016-тӥ арын 21-тӥ толшорысен. 
4.8. Гожтэм ужзэ Вожвылъяськонэ келясь автор соглаш луэ ужзэ 2016-тӥ арын 21-тӥ толшорысен 31-тӥ южтолэзёзь Радъясьлэн вотэс бамаз пуктыны. 

4.9. Вожвылъяськонэ ужъёсты кутон дыр йылпумъяськытозь (2016-тӥ арын 20-тӥ толшорозь) автор быгатэ аслэсьтыз ужзэ Вожвылъяськонысь басьтыны.

5. Вормисьёсты быръён но дунъян

5.1 Котькуд ӧрын вормисез но кык лауреатэз быръё жюрилэн ёзчиосыз. Жюрие пыро: «Удмуртия» книгапоттонниысь ӧнерчиос, гожъяськисьёс, журналистъёс, литература но кылтодон удысысь ӧнерчиос, дышетӥсьёс, лыдӟетъюртъёсысь ӧнерчиос. 

5.2. Жюрилэн ёзчиосыз котькуд ужез 10 бал сӧзнэтъя эскеро (1 балл – улӥ дунъет, 10 балл – вылӥ дунъет); нимаз пуктэм баллъёс ог-огзы борды ватсасько.

5.3. Вормисе потэ тужгес но трос балл басьтэм ужлэн авторез. Кӧня ке ужъёс одӥг кадь балл басьтон учыре, лыдъясько гожтэм ужлы тужгес но трос балл пуктэм бюллетеньёс. Озьы ик бырйисько 2-тӥ но 3-тӥ интыос. 

5.4. Вожвылъяськонын вормисе потэм авторен (котькуд ӧрын 1-тӥ инты басьтэм авторен) гожтэм ужзэ печатлан-поттон сярысь огкыл гожтыны ӵектэмын луоз.

5.5. Котькуд ӧръя лауреатъёс кузьымъёсын (сертификатъёсын) пусйисько:

5.5.1. «Бекче-бече, усьтӥськы!» ӧр:
1-тӥ инты – 30 сюрс манет;

2-тӥ инты – 20 сюрс манет;

3-тӥ инты – 15 сюрс манет.

5.5.2. «Оло зэм, оло даур…» ӧр:
1-тӥ инты – 55 сюрс манет;

2-тӥ инты – 40 сюрс манет;

3-тӥ инты – 30 сюрс манет.

5.6. Лыдӟисьёс куаразэс сётыны быгатозы 2016-тӥ арын 21-тӥ толшорысен 15-тӥ тулыспалозь. Котькуд ӧрын вормисьлы, кудӥз понна лыдӟисьёс тужгес но трос куара сётозы, нимысьтыз кузьым висъяськоз:

«Бекче-бече, усьтӥськы!» ӧр – 10 сюрс манет; 
«Оло зэм, оло даур…» ӧр – 17 сюрс манет.

5.7. Лауреат луэм уж кӧня ке авторъёсын гожтэмын ке, кузьымез авторъёс асьсэ учкемзыя куспазы люко. 

5.8. Вожвылъяськонын вормисьёс кузьымъёссы понна выт тырон ласянь асьсэос кыл куто.

5.9. «Быдӟым лыдӟет дауре» I элькун вожвылъяськонлэн радлыкез:  

– ужъёсты Вожвылъяськонэ кутон кутске 2015-тӥ арын 20-тӥ гудырикошконэ;

– ужъёсты Вожвылъяськонэ кутон йылпумъяське 2016-тӥ арын 20-тӥ толшоре;

– лыдӟисьёслэн куара сётонзы – 2016-тӥ арын 21-тӥ толшорысен 15-тӥ тулыспалозь;

– вожвылъяськонлы йылпумъян лэсьтон, вормисьёсты ялон но кузьым сётъян 2016-тӥ арын 25-тӥ тулыспалэ. 

